Arbeidsmøte om samarbeid om handtering av elektroniske arkiv

Lillehammer 03.09.03
Referat
Bakgrunn for møtet var å følgje opp seminaret som vart halde i Trondheim 18-19 mars 2003 om same emne. I etterkant av dette har LLP, kommunal fagseksjon gjort følgjande vedtak:

Viser til pkt. 4 i vedlagte særutskrift frå møte i LLP sin kommunale fagseksjon 20. juni 2003.

Kommunal fagseksjon ynskjer å ta initiativ til at det vert oppretta eit fagmiljø innanfor den kommunale arkivsektor til å handtere problemstillingar knytta til bevaring, tilgjengeleggjering og formidling av elektroniske arkiver i kommunal sektor. I det høve ynskjer vi at du saman med Jan Tore Helle ved IKA Hordaland tek kontakt med dei kommunale arkivinstitusjonane for å få avholdt eit møte i Lillehammer 3. september 2003. Formen på møtet og miljøets prioriteringar og arbeidsmetodikk legg de opp til sjølv. Kommunal fagseksjon ynskjer imidlertid å bli fortløpande informert om arbeidet. Vi ynskjer også å vere til stades under møtet i Lillehammer, men vi vil ikkje ta del i den faglege diskusjonen i møtet.

Møtet starta kl 1000. Samtlege kommunearkivinstitusjonar var invitert. Tilstades var

Ståle Prestøy, IKA Trøndelag
Jan Tore Helle, IKA Hordaland
Ole Stian Hovland, Fylkesarkivet i Sogn og Fjordane
Torleif Lind, IKA Kongsberg
Ole Myhre Hansen, Oslo Byarkiv
Svein Amblie, Fylkesarkivet i Oppland
Tove Johansen, Tromsø Byarkiv
Vidar Hauge, Aust-Agder Arkivet
Sigve Espeland, IKA Rogaland
Karin Gjelsten, Bergen Byarkiv
Ingrid Nøstberg, Fylkesarkivet i Vestfold
Signe Marie Solås, Oslo Byarkiv

Representantar frå LLP

Ståle Prestøy var ansvarleg for gjennomføring av programmet. Han innleia med å presentere programmet og formålet med arbeidsmøtet. Følgjande program var sett opp

1000-1015 Innleiing
1015-1045 Val av system
1100-1130 Fordeling av oppgåver

1130 Utarbeiding av mal


-Prosess


-Dokument
Første del av programmet var sett av til å nemne opp dei mest aktuelle systema som er brukt i kommunane. Det vart liste opp ei rad kjende system frå eit spekter av ulike fagområde. Samstundes var det ulike oppfatningar på behovet for å kartlegge system og liste desse opp i dette møtet.
Deretter hadde vi ei runde mellom deltakarane der alle la fram sine erfaringar frå kartleggingsarbeidet i sine institusjonar. Dette fikk fram ein lang debatt om tilnærmingsmetode i høve til det arbeidet vi står framfor. I hovedsak gjekk debatten rundt spørsmålet om fokus bør være retta mot informasjonen eller systemet som skapar informasjon. Frå fleire hald kom det fram at vårt fokus må vere å kartlegge informasjonen som blir skapt og dei transaksjonane som skjer i sakshandsaminga, og dette som grunnlag for å vurdere kva som skal avleverast. Ein meir systemretta fokus tar for gitt at bevaringsvurderingar allereie ligg føre, og at ein likevel må lokalisere / identifisere systema og kvar den aktuelle informasjonen finst i systemet. Diskusjonen viste at desse ulike tilnærmingsmåtane eigentleg ikkje utelukkar kvarandre men at dette er eit spørsmål om kva for nivå i bevaringsarbeidet - anten eit makroperspektiv eller eit mikroperspektiv - ein vel å sette fokus på først. Ein konsekvens av debatten er at gruppa ønskjer å knytte arbeidet med bevaring av elektroniske arkiv til dei generelle bevaringsprosjekta som no er sett i gong, mellom anna i oppvekstsektoren 

Herifrå og ut kom mykje av diskusjonen til å dreie seg rundt ulike metodar for uttrekk. Bakgrunn var ulike erfaringar institusjonane i mellom om kva som er mest effektiv metode for å hente data ut frå ulike typar databasesystem. Skilje gjekk hovudsakleg mellom det vi kan kalle for ein rapportmetodikk og ein metode som går på rå dump av tabellinformasjon. Rapportmetodikk vil i hovudsak seie at ein ved uttrekk set saman data frå fleire tabeller og knyttar desse til hovudregistreringa i systemet, t.d. ein person, eigedom, sak e.l. Dumpmetoden inneber å trekke ut eit utval tabellar slik dei er lagra/skapt i det opprinnelege systemet utan nokon form for bearbeiding. Begge metodane følgjer avleveringskrava til format osb og uttrekka må i begge tilfelle dokumenterast. Oslo Byarkiv har hatt gode erfaringar med rapportmetoden i arbeidet med uttrekk av data frå systemet Profdoc (pasientjournalsystem). IKA Møre og Romsdal og IKA Hordaland har nytta dumpmetoden mellom anna ved uttrekk fra NIT Kontorsak (sak-arkivsystem)
Ein føremon med rapportmetoden er at ein legg betre til rette for framfinning og formidling når avleveringa er såpass strukturert. Formidling vart slik sett også sett på dagsorden som eit viktig område for vidare avklaring.
Mot slutten av møtet var gruppa einige om å sette opp ein plan for det videre arbeidet. Denne skulle ta utgangspunkt i diskusjonen som hadde vore. 
Vidare har det i etterkant synt seg naudsynt å ta omsyn til eit initiativ frå ABM-utvikling ved Gudmund Valderhaug der dei initierer eit internt prosjekt for langtidslagring av elektroniske arkiv. ABM-utvikling skal ha fokus rundt nettverksbygging, metodeutvikling og uttrekksprosjekt, og dette er også kjerna i det samarbeidet kommunearkivinstitusjonane er i gang med. Det er såleis viktig at vi ser vårt arbeid i samanheng med ABM-utvikling. Det reiser seg likevel ein del spørsmål knytta til dette prosjektet. For det første er det ikkje nærmare konkretisert i ABM-utvikling, og det er såleis heller ikkje sett noko tidsramme for oppstart. Sidan det ikkje føreligg konkrete planar er det for det andre vanskeleg å sjå korleis arbeidet er tenkt lagt opp, kva for resultat ein ser føre seg osv. Det er difor verd å diskutere om vi skal søke ABM-utvikling om eksterne midlar eller om vi skal satse på å få delta i deira interne prosjekt. Ein søknad om midlar kan t.d. vere basert på at det vert nedsett ei prosjektgruppe som møtest med jame mellomrom. Møtene bør kunne leggast opp som arbeidsmøter og gjerne i kommunar der vi konkret arbeider med uttrekk og avleveringar. Vi bør også legge opp til fellessamlingar der alle institusjonane er representert.
Følgjande arbeidsoppgåver med fristar vart difor vedtekne.
1. Etablering av ein nettstad for effektiv utveksling av informasjon og arbeidsdokument, samt etablering av ein erfaringsdatabase / handbok for handtering av elektroniske arkiv.
Søknad om prosjektmidlar til utvikling av sidene til f.eks Kulturnett Norge. vi bør vurdere å kople denne nettstaden til arkivplan.no
Ansvar: Jan Tore Helle og Ståle Prestøy
Frist 1.november

2. Tilknyting til ABM-utviklings interne  prosjekt for handtering av elektroniske arkiv i kommunal sektor, evt søknad til ABM-utvikling om eksterne midlar. 
3. Bevaringsprosjektet i oppvekstsektoren vert knytt til samarbeidsprosjektet.

Ansvar Karin Gjelsten.

Frist i samband med avslutning av bevaringsprosjektet for oppvekstsektoren
4. Utarbeide rutineforklaringar som beskriv uttrekksmetodar nytta ved prøveuttrekk og avleveringar gjort institusjonsvis. Vi ønskjer å få dokumentert uttrekk som er basert på både rapportmetoden og dumpmetoden. Uttrekket skal oppfylle krava i RA "Normalinstruks for arkivdepot i kommunar og fylkeskommunar"

Ansvar: I utgangspunktet alle som gjer uttrekk eller mottar avleveringar.  
Følgjande institusjonar arbeider med desse problemstillingane og har eit spesielt rapporteringsansvar: Oslo Byarkiv, IKA Hordaland, Bergen Byarkiv og IKA Møre og Romsdal
Frist 1.mars
5. Utgreiing av administrative, juridiske og tekniske føresetnader for formidling og formidlingsmetodar mot avleverte datauttrekk.
Ansvar Ole Stian Hovland og Ståle Prestøy
Frist 1. mars
